
Nd. 219. Frumvarp til laga [105. mál]
mn ráðstafanir til að tryggja rekstur útvegsins.

Flm.: Áki Jakobsson og Lúðvík Jósefsson.

1. gr.
Ríkisstjórnin ábyrgist fyrir hönd ríkissjóðs þær ráðstafanir, sem taldar eru í

2.-4. gr., í þeim tilgangi að tryggja bátaútveginum á árinu 1949 70 aura verð fyrir
hvert kg af nýjum fiski, miðað við slægðan vertíðarþorsk og ýsu með haus.

2. gr.
Ríkissjóður ábyrgist hraðfrystihúsunum það, sem á kann að vanta, að sölu-

verð á þorsk- og ýsu flökum nái kr. 1.45 fyrir lbs. fob. Skal verð annarra fisktegunda
vera tilsvarandi.

3. gr .
.Ríkissjóður ábyrgist saItfiskútflytjendum það, sem á kann að vanta, að sölu-

verð verði kr. 2.40 fyrir kg. fob., miðað við fullstaðinn stórfisk (þorsk) 1. flokks,
og skal verð annarra flokka og fisktegunda vera tilsvarandi.

4. gr.
Til þess að tryggja 70 aura verð á nýjum fiski og sölu aflans, er ríkisstjórninni

heimilt að ábyrgjast útflutningsverð á fiski, sem verkaður er á annan hátt en um
er rætt í 2. og 3. gr., enn fremur að gera nauðsynlegar ráðstafanir til að koma hon-
um á markað.

Ríkisstjórninni er heimilt að skipa fyrir um verkun á fiski, eftir því sem mark-
aðshorfur segja til um.

5. gr.
Auglýsa skal fyrir 1. janúar 1949 lágmarksverð á nýjum fiski, sem miðast við

70 aura, sbr. 1. gr., og skal verð annarra fisktegnnda vera tilsvarandi. Leita skal
tillagna Landssambands ísl. útvegsmanna um verðlagninguna.

Ríkisstjórnin getur með reglugerð sett nánari fyrirmæli um allt, er lýtur að
framkvæmd þeirra ákvæða, sem felast í 1. til 4. grein, þar á meðal sönnunargögn
fyrir því, að hlutarmönnum og útgerðarmönnum, er selja fisk sinn öðrum, hafi
verið greitt gildandi lágmarksverð, enda er greiðsla þess verðs skilyrði fyrir öllum
ráðstöfunum ríkisstjórnarinnar og ábyrgðum, sem felast í þessum kafla.

6. gr.
Vextir af stofnlánum til útvegsins vegna báta, skipa, fiskiðjuvera eða annarra

fasteigna skulu frá og með 1. jan. 1949 eigi vera hærri en 2V2% árlega. Heildarupp-
hæð þeirra lána, sem vaxtalækkunin nær til, skal til hvers aðila vera tilsvarandi
því, sem veitt hefði verið úr stofnlánadeild sjávarútvegsins. Frá sama tíma skulu
vextir af rekstrarlánum til útgerðar og fyrirtækja, sem starfa í beinu sambandi við
útgerðina, eigi vera hærri en 2V2% árlega. Óheimilt er að segja upp lánum vegna
þessara vaxtalækkana.

Jafnframt skal ríkisstjórnin gera ráðstafanir til þess, að lán, sem ákvæði 1.
málsgr. ná til, verði föst lán, og lánstími 20-30 ár, miðað við ný skip og báta og
nýjar verksmiðjur. Skulu lánsstofnanir skyldar að hlíta því, að lánum útgerðar-
innar hjá þeim verði þannig breytt.

Um framkvæmd þessarar greinar skal nánar ákveðið í reglugerð, að fengnu
áliti samtaka útvegsmanna.

7. gr.
Ríkisstjórnin skal hlutast til um, að fyrir 1. jan. 1949 verði settar nyjar verð-

lagsreglur um alla vinnu vélsmiðja, báta- og skipasmíðastöðva og annarra, sem
kunna að hafa með höndum viðgerðar- og viðhalds störf í þjónustu útgerðarinnar.
Skulu hinar nýju reglur miðaðar við, að eigi sé leyft að leggja prósentuálagningu á
þessi verk. Verðlagsreglur samkvæmt þessari grein skulu settar að fengnum tillög-
um samtaka útvegsmanna. Samtökum útvegsmanna skal gefinn kostur á að tilnefna
fulltrúa, sem hafi sama rétt og fulltrúar verðlagseftirlits ríkisms til þess að fylgjast
með framkvæmd verðlagsreglnanna.

8. gr.
Frá og með 1. janúar 1949 skulu vátryggingariðgjöld fiskiskipa lækka þannig,

að iðgjald af nýjum bátum og skipum verði ekki hærra en 4% á ári. Sé um sér-
staklega vandaða eða sterka báta og skip að ræða, skal iðgjaldið þó ekki vera hærra
en 3% á ári.

Vátryggingariðgjöld eldri báta skulu lækka í samræmi við ákvæði 1. málsgr.
Nánari ákvæði um vátryggingariðgjöld skulu sett með reglugerð, að fengnum

tillögum Samábyrgðar Íslands á fiskiskipum.

9. gr.
Ríkisstjórnin skal lækka verð á beitusíld, svo að það verði ekki hærra en kr. 1.00

hvert kíló á vetrarvertíðinni 1949.

10. gr.
Allar afborganir af lánum útvegsins, sem tryggð eru með veði í bátum, skipum,

fiskiðjuverum og öðrum fasteignum og falla til greiðslu á árinu 1949, skulu falla
niður, og framlengist lánstíminn um eitt ár, nema breytingar séu gerðar á lánstíma
samkvæmt 6. gr. hér að framan.

.11. gr.
Allar útgerðir fiskibáta, sem lög þessi ná til, skulu eiga rétt á erlendum gjald-

eyri, sem nemur helmingi af aflaverðmæti því, sem viðkomandi útgerð hefur aflað
á árinu 1949, miðað við gildandi innanlandsverð aflans.

Gjaldeyrisleyfi samkvæmt þessu, sem jafnframt er innflutningsleyfi, skal velta
ársfjórðungslega miðað við innlagðan afla næsta ársfjórðung á undan.

Heimilt er að hagnýta gjaldeyri þennan til kaupa á hvers konar útgerðarnauð-
synjum án þess að til þeirra kaupa þurfi önnur leyfi. Þá er og heimilt að hagnýta
gjaldeyri þennan til innkaupa á öðrum vörum, sem inn má flytja samkv. gildandi
innflutningsáætlun, að fengnu samþykki innflutningsyfirvaldanna.

Nánari reglur um framkvæmd á ákvæðum þessarar greinar má setja í reglu-
gerð, og skulu samtök útvegsmanna hafa rétt til tillagna um þá reglugerð.

12. gr.
Lög þessi öðlast þegar gildi.

Greinargerð.
Alþingi hefur nú setið að störfum í 2 mánuði á þessum vetri, og nær ekkert

hefur verið gert. Þinginu sjálfu og öllum nefndum þess er haldið starflausu af
ríkisstjórninni, sem ekki virðist koma sér saman um neitt mál. A sama tíma bíða
svo aðkallandi vandamál úrlausnar.

Aðalatvinnuvegur landsmanna, bátaútvegurinn, er stöðvaður og hefur legið
aðgerðalaus að mestu síðan sumarsíldveiðunum lauk. Ríkisstjórnin þykist ætla að
greiða fram úr vandamálum síldarútvegsins, en frumvarp um það efni hefur þó
orðið að liggja hreyfingarlaust hjá þinginu vikum saman vegna ósamkomulags
innan stjórnarinnar.

Nú eru aðeins nokkrir dagar þangað til þingi verður frestað vegna jólanna.
Ef að vanda lætur, kemur þingað ekki aftur saman fyrr en um miðjan janúar.

Um áramótin ganga úr gildi fiskábyrgðarlögin, sem fiskibátar og frystihús hafa
byggt rekstur sinn á á þessu ári. Enn þá bólar þó ekki á neinum tillögum frá ríkis-
stjórninni um ráðstafanir til þess að tryggja rekstur bátaútvegsins á komandi vertíð.
Verði ekki ný löggjöf sett um þessi efni fyrir jól, er fyrirsjáanlegt, að allt lendir í
óefni Í byrjun vertíðar. strax upp úr áramótum. Seinagangur ríkisstjórnarinnar í
þessum málum er svo furðulegur og getuleysi hennar til þess að ráða fram úr vanda-
málunum, að aldrei hefur annað eins þekkzt.

A síðast liðnu hausti lét ríkisstjórnin þessi vandamál útvegsins reka á reiðan-
um á svipaðan hátt og hún gerir nú. Þá fluttum við sósíalistar frumvarp um nýja
fi.skábyrgð og ýmsar ráðstafanir til þess að tryggja bátaútveginum betri og örugg-
a,i afkomu. Frumvarp okkar varð til að stugga við ríkisstjórninni, og þar kom. að
hún setti ný fiskábyrgðarlög í meginatriðum á þeim grundvelli, sem tillögur sósial-
ista lögðu, en hins vegar fékkst hún ekki til að tryggja bátaútveginum ýmsa lækkun
í rekstrarútgjöldum, sem við lögðum til.

Frumvarp það, sem hér liggur fyrir, er í meginatriðum byggt á sömu tillögum
og frumvarp okkar s. I. haust um þessi mál. Vonandi verður það til þess að knýja
ríkisstjórnina til afgreiðslu á vandamálum bátaútvegsins, sem um leið eru mestu
vandamál þjóðarheildarinnar. eins og nú horfir.

Hér skal nú vikið sérstaklega að nokkrum aðalákvæðum frumvarpsins.
Gert er ráð fyrir nýrri fiskábyrgð í aðalatriðum á þeim grundvelli, sem verið

hefur. ÞÓ er gert ráð fyrir, að ábyrgðarverðið sé miðað við 70 aura á kg fyrir ver-
tiðarþorsk, í stað 65 aura áður. Ábyrgðarverðið til frystihúsanna er hækkað úr kr. 1.38
fyrir lbs. fob. í kr. 1.45, og saltfiskur úr kr. 2.25 kg í kr. 2.40 kg.

Þessi verðhækkun er lögð til vegna þess, að reynslan hefur sýnt, að núverandi
ábyrgðarverð er of lágt. Dýrtíð fer sífellt vaxandi og rekstrarafkoman er svo léleg.

að ef tryggja á áframhaldandi rekstur alls bátaflotans og allra frystihúsa, þá verður
ábyrgðarverðið að hækka nokkuð.

Þá er í frumvarpinu gert ráð fyrir að lækka ýmsa útgjaldaliði í rekstri báta-
útvegsins eins og: vexti, vátryggingar, víðhaldskostnað, beitukostnað o. fl.

Það er álit þeirra, sem kunnugastir eru rekstri bátaútvegsins, að þessar tillögur
í frumvarpinu mundu, ef samþykktar væru, lækka rekstrarútgjöld meðalfiskibáts
yfir árið um 55 þús. kr. Slík lækkun á rekstrarútgjöldunum mundi að sjálfsögðu
gcrbreyta afkomu bátaútvegsins. Rekstrinum væri snúið úr taprekstri eða lélegri
afkomu í góða afkomu.
Í frumvarpi því, er Sameiningarflokkur alþýðu -- Sósíalistaflokkurinn flutti á

síðasta þingi um ráðstafanir gegn dýrtíðinni og til að tryggja rekstur útvegsins, voru
bornar fram ýtarlegar tillögur um fyrirkomulag verzlunarmála þjóðarinnar, bæði
útflutnings- og innflutningsverzlunina. Enn fremur voru þar tillögur um að koma
allri verzlun með útgerðarvörur í hendur samtaka útvegsins sjálfs og olíuverzlun-
inni í hendur ríkisins, er seldi hana við kostnaðarverði til útvegsins. Í því frum-
varpi var skýrt mörkuð meginstefna Sósíalistaflokksins til vandamála útvegsins og
viðskiptamálanna, stefna, sem getur leitt þjóðina sársaukalítið út úr þeim erfiðleik-
um, sem hún er nú í. Tillögur Sósíalistaflokksins, sem hann lagði fram í fyrra, fengu
ekki byr í þinginu í heild sinni, en ýmsar þær ráðstafanir, sem bent var á í frv.,
svo sem. fiskábyrgðarverð og annað, var upp tekið í frv. ríkisstjórnarinnar um dýr-
tíðarráðstafanir, en þó var hálfvelgjan í tillögum hennar svo mikil, að þær till. hafa
alls ekki komið að fullu gagni. En jafnframt sem Sósíalistaflokkurinn undirstrikar
þá meginstefnu sína, sem fram kemur í frv. því, er hann flutti í fyrra um ráðstafanir
gegn dýrtíð og til að tryggja rekstur útvegsins, vill hann benda á, enda tillögurnar
á því byggðar, að höfuðástæðan fyrir vandræðum útvegsins stafa ekki af aflatregðu,
heldur hinu geigvænlega arðráni, sem hún verður fyrir við það að vera rænd gjald-
eyrinum. Heildsalastéttin, sem fær gjaldeyrinn, hefur óhemjugróða af innflutningi
þeim, sem hún rekur með gjaldeyrinum, en tekur þó engan þátt í að framleiða
þennan gjaldeyri. Á sama tíma sem útvegurinn er að sökkva dýpra og dýpra í skulda-
fenið vegna taprekstrar útgerðarinnar safnar heildsalastéttin auðæfum á þeim
gjaldeyri, sem rændur er frá útgerðinni. Þetta ósamræmi, að þeir, sem fást við gjald-
eyrisöflun, skuli tapa, en verzlunin skuli græða, er að setja þjóðfélag okkar um
1,011. Fjármagnið, lánsfé þjóðarinnar, og vinnukrafturinn flýr frá sjávarútveginum,
og við það minnkar gjaldeyrisframleiðslan og lendir yfir í verzlun, alls konar inn-
lendum iðnaði og iðju, sem byggist að öllu leyti á eyðslu gjaldeyris. Það sér hver
maður, að slík þróun getur ekki gengið til lengdar án þess að steypa þjóðinni í voða.
Útgerðin væri alveg einfær um að standa undir rekstri sínum. ef hún hefði umráð

yfir þeim gjaldeyri, sem hún skapar. Þegar gjaldeyririnn er tekinn frá útgerðinni.
þá er það því aðeins réttlætanlegt, að það sé gert með hag þjóðarheildarinnar fyrir
augum, jafnframt því sem tekið er fullt tillit til þarfa hennar. Eins og nú er ástatt,
er gjaldeyririnn tekinn af útgerðinni og langmestur hluti hans afhentur nokkrum
stórauðugum heildsölum í Reykjavík, sem ekkert hafa til hans unnið og enga áhættu
taka á sig í sambandi við framleiðslu hans. Slíkt fyrirkomulag leiðir til algers
hruns fyrir útvegi nn og verður að afnema st.

því er í þessu frumvarpi gert ráð fyrir því, að útgerðir þeirra fiskibáta, sem
lögin ná. til, fái rétt á nokkrum hluta þess gjaldeyris, sem bátarnir afla. Lagt er til,
að þessi. gjaldeyrir nemi helmingi þeirrar fjárhæðar, sem innlagður afli bátsins
nemur í innanlandsverði.

Þannig mundi f'iskibátur, sem veiðir afla fyrir 250 þúsund kr. á vetrarvertíð og
150 þúsund kr. á síldarvertíð, eða hefur samtals ársafla fyrir 400 þús. kr., eiga rétt
á gjaldeyris- og innflutningsleyfi fyrir 200 þúsund krónum. Afli þessa báts mundi
í flestum tilfellum reynast í útflutningsverðmæti um 700 þús. krónur, og fengi út-
gerð hans því ekki nema ys til 1ú af heildargjaldeyrisöflun bátsins.
Í frumvarpinu er lagt til, að útgerðinni sé heimilt að ráðstafa þessum gjaldeyri

til kaupa á öllum nauðsynjum til útgerðarinnar, án frekari leyfa. Auk þess er svo
gert ráð fyrir, að útgerðin geti notað þessi gjaldeyrisleyfi til innkaupa á öðrum þeim
vörum, sem leyfður er innflutningur á samkv. innflutningsáætlun, en jafnan skal
þó leita samþykkis innflutningsyfirvaldanna til ráðstöfunar á þessum leyfum. ef
um innkaup er að ræða á öðru en nauðsynjum til útgerðarrekstrar.

Þau fríðindi, sem lagt er til að veita útgerðinni á þennan hátt, virðast ofur eðli-
leg. Það sýnist engin ástæða til að veita sérstökum innflytjendum gjaldeyrisleyfi til
innflutnings og sölu á nauðsynjum útgerðarinnar. Vilji útgerðin sjálf fá að nota sinn
gjaldeyri til þess að kaupa inn nauðsynjar sínar, er slíkt sjálfsagður hlutur. Með
því á útgerðin það tryggt, að jafnan séu til helztu nauðsynjar útgerðarinnar, og með
því getur hún tryggt sannvirði á þessum vörum og losnað við álögur óþarfa milli-
liða, sem nú braska með útgerðarvörur.

Þá virðist sanngjarnt að veita útgerðinni jafnan rétt á við aðra til þess að flytja
inn vörur, sem annars er leyfður innflutningur á, og mundi útgerðin vera réttari
aðili til að hagnast nokkuð á slíkum rétti yfir sínum eigin gjaldeyri en heildsalar
eru nú. Að sjálfsögðu mundi ríkið eftir sem áður gæta að verðlagi varanna, og
engin ástæða er til að leyfa neina verðhækkun, þrátt fyrir þessa breytingu, en miklar
líkur virðast beinlínis til, að í ýmsum tilfellum mætti lækka verðið frá þvi, sem nú er.

